
కృష్ణ  యజుర్వేదీయ  తైత్తిరీయ  సంహితాయా -
న్ద్వితీయకాణ్డే  తృతీయః  ప్రశ్నః  – ఇష్టివిధానం

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

ఆ॒ది॒త్యేభ్యో॒  భువ॑ద్వద్భ్యశ్చ॒రు -
న్నిర్వ॑పే॒ -ద్భూతి॑కామ  ఆది॒త్యా  వా  ఏ॒త -
మ్భూత్యై॒  ప్రతి॑  నుదన్తే॒  యో -ఽల॒ -మ్భూత్యై॒  స -
న్భూతి॒ -న్న  ప్రా॒ప్నోత్యా॑ది॒త్యానే॒వ
భువ॑ద్వత॒ -స్స్వేన॑  భాగ॒ధేయే॒నోప॑  ధావతి॒  త
ఏ॒వైన॒ -మ్భూతి॑ -ఙ్గమయన్తి॒  భవ॑త్యే॒వా
ఽఽది॒త్యేభ్యో॑  ధా॒రయ॑ద్వ -ద్భ్యశ్చ॒రు -
న్నిర్వ॑పే॒ -దప॑రుద్ధో  వా -ఽపరు॒ద్ధ్యమా॑నో  వా -
ఽఽది॒త్యా  వా  అ॑పరో॒ద్ధార॑  ఆది॒త్యా
అ॑వగమయి॒తార॑  ఆది॒త్యానే॒వ  ధా॒రయ॑ద్వత॒ - [
ధా॒రయ॑ద్వతః , స్వేన॑ ] 1

-స్స్వేన॑  భాగ॒ధేయే॒నోప॑  ధావతి॒  త  ఏ॒వైనం॑ -
విఀ॒శి  దా᳚ద్ధ్రత్యనపరు॒ద్ధ్యో  భ॑వ॒త్యది॒తే -
ఽను॑  మన్య॒స్వే -త్య॑పరు॒ద్ధ్యమా॑నో -ఽస్య  ప॒దమా
ద॑దీతే॒యం -వాఀ  అది॑తిరి॒యమే॒వాస్మై॑
రా॒జ్యమను॑  మన్యతే  స॒త్యా -ఽఽశీరిత్యా॑హ
స॒త్యామే॒వా -ఽఽశిష॑ -ఙ్కురుత  ఇ॒హ  మన॒  ఇత్యా॑హ
ప్ర॒జా  ఏ॒వాస్మై॒  సమ॑నసః  కరో॒త్యుప॒  ప్రేత॑  మరుత
- [ప్రేత॑  మరుతః , సు॒దా॒న॒వ॒  ఏ॒నా ] 2

-స్సుదానవ  ఏ॒నా  వి॒శ్పతి॑నా॒ -ఽభ్య॑ముగ్ం
రాజా॑న॒మిత్యా॑హ  మారు॒తీ  వై  వి -డ్జ్యే॒ష్ఠో
వి॒శ్పతి॑ -ర్వి॒శైవైనగ్ం॑  రా॒ష్ట్రేణ॒
సమ॑ర్ధయతి॒  యః  ప॒రస్తా᳚ -ద్గ్రామ్యవా॒దీ  స్యా -
త్తస్య॑  గృ॒హా -ద్వ్రీ॒హీనా  హ॑రేచ్ఛు॒క్లాగ్ 
శ్చ॑  కృ॒ష్ణాగ్ శ్చ॒  వి  చి॑నుయా॒ద్యే  శు॒క్లా -
స్స్యుస్తమా॑ది॒త్య -ఞ్చ॒రు -



న్నిర్వ॑పేదాది॒త్యా  వై  దే॒వత॑యా॒
విడ్విశ॑మే॒వా -ఽవ॑  గచ్ఛ॒ - [గచ్ఛతి , అవ॑గతా -ఽస్య॒ ] 3

-త్యవ॑గతా -ఽస్య॒  విడన॑వగతగ్ం  రా॒ష్ట్ర -
మిత్యా॑హు॒ర్యే  కృ॒ష్ణా -స్స్యుస్తం -వాఀ  ॑రు॒ణ -
ఞ్చ॒రు -న్నిర్వ॑పే -ద్వారు॒ణం -వైఀ  రా॒ష్ట్రము॒భే
ఏ॒వ  విశ॑ -ఞ్చ  రా॒ష్ట్ర -ఞ్చావ॑  గచ్ఛతి॒  యది॒
నావ॒గచ్ఛే॑ది॒మ -మ॒హమా॑ది॒త్యేభ్యో॑  భా॒గ -
న్నిర్వ॑పా॒మ్యా  ఽముష్మా॑ -ద॒ముష్యై॑  వి॒శో -
ఽవ॑గన్తో॒ -రితి॒  నిర్వ॑పే -దాది॒త్యా  ఏ॒వైన॑ -
మ్భాగ॒ధేయ॑ -మ్ప్రే॒ఫ్సన్తో॒  విశ॒మవ॑  [విశ॒మవ॑ ,
గ॒మ॒య॒న్తి॒  యది॒ ] 4

గమయన్తి॒  యది॒  నావ॒గచ్ఛే॒దాశ్వ॑త్థా -
న్మ॒యూఖా᳚న్ -థ్స॒ప్త  మ॑ద్ధ్యమే॒షాయా॒ముప॑ -
హన్యాది॒దమ॒హ -మా॑ది॒త్యా -న్బ॑ధ్నా॒మ్యా
ఽముష్మా॑ద॒ముష్యై॑  వి॒శో -
ఽవ॑గన్తో॒రిత్యా॑ది॒త్యా  ఏ॒వైన॑ -మ్బ॒ద్ధవీ॑రా॒
విశ॒మవ॑  గమయన్తి॒  యది॒  నా -ఽవ॒గచ్ఛే॑ -దే॒త -మే॒వా -
ఽఽది॒త్య -ఞ్చ॒రు -న్నిర్వ॑పే -ది॒ద్ధ్మే -ఽపి॑
మ॒యూఖా॒న్ -థ్స -న్న॑హ్యే -దనపరు॒ద్ధ్య -మే॒వావ॑
గచ్ఛ॒త్యాశ్వ॑త్థా  భవన్తిమ॒రుతాం॒ -వాఀ  ఏ॒త  -
దోజో॒  యద॑శ్వ॒త్థ  ఓజ॑సై॒వ  విశ॒మవ॑  గచ్ఛతి  స॒ప్త
భ॑వన్తి  స॒ప్త  గ॑ణా॒  వై  మ॒రుతో॑  గణ॒శ  ఏ॒వ  విశ॒మవ॑
గచ్ఛతి  ।  5
(ధా॒రయ॑ద్వతో  – మరుతో  – గచ్ఛతి॒  – విశ॒మవై॒  – త  –
ద॒ష్టాద॑శ  చ ) (అ . 1)

దే॒వా  వై  మృ॒త్యో -ర॑బిభయు॒స్తే  ప్ర॒జాప॑తి॒ -
ముపా॑ధావ॒ -న్తేభ్య॑  ఏ॒తా -మ్ప్రా॑జాప॒త్యాగ్ం
శ॒తకృ॑ష్ణలా॒ -న్నిర॑వప॒ -త్తయై॒వైష్వ॒మృత॑ -
మదధా॒ద్యో  మృ॒త్యో -ర్బి॑భీ॒యా -త్తస్మా॑  ఏ॒తా -
మ్ప్రా॑జాప॒త్యాగ్ం  శ॒తకృ॑ష్ణలా॒ -న్నిర్వ॑పే -
త్ప్ర॒జాప॑తి -మే॒వ  స్వేన॑  భాగ॒ధేయే॒నోప॑  ధావతి॒
స  ఏ॒వా -ఽస్మి॒ -న్నాయు॑ -ర్దధాతి॒  సర్వ॒మాయు॑రేతి
శ॒తకృ॑ష్ణలా  భవతి  శ॒తాయుః॒  పురు॑ష॒ -
శ్శ॒తేన్ద్రి॑య॒  ఆయు॑ష్యే॒వేన్ద్రి॒యే  [ ] 6

ప్రతి॑  తిష్ఠతి  ఘృ॒తే  భ॑వ॒త్యాయు॒ర్వై  ఘృ॒త -
మ॒మృత॒గ్ం॒  హిర॑ణ్య॒ -మాయు॑శ్చై॒వాస్మా॑  అ॒మృత॑ -
ఞ్చ  స॒మీచీ॑  దధాతి  చ॒త్వారి॑  చత్వారి



కృ॒ష్ణలా॒న్యవ॑  ద్యతి  చతురవ॒ -త్తస్యా -ఽఽప్త్యా॑
ఏక॒ధా  బ్ర॒హ్మణ॒  ఉప॑  హరత్యేక॒ధైవ  యజ॑మాన॒
ఆయు॑ర్దధాత్య॒ - సావా॑ది॒త్యో  న  వ్య॑రోచత॒  తస్మై॑
దే॒వాః  ప్రాయ॑శ్చిత్తి -మైచ్ఛ॒ -న్తస్మా॑  ఏ॒తగ్ం
సౌ॒ర్య -ఞ్చ॒రు -న్నిర॑వప॒ -న్తేనై॒వా -ఽస్మి॒ - [-
తేనై॒వా -ఽస్మిన్న్॑ , రుచ॑ -మదధు॒ర్యో ] 7

-న్రుచ॑ -మదధు॒ర్యో  బ్ర॑హ్మవర్చ॒సకా॑మ॒ -స్స్యా -
త్తస్మా॑  ఏ॒తగ్ం  సౌ॒ర్య -ఞ్చ॒రు -న్నిర్వ॑పే -ద॒ము -
మే॒వా -ఽఽది॒త్యగ్గ్  స్వేన॑  భాగ॒ధేయే॒నోప॑
ధావతి॒  స  ఏ॒వాస్మి॑ -న్బ్రహ్మవర్చ॒స -న్ద॑ధాతి
బ్రహ్మవర్చ॒స్యే॑వ  భ॑వత్యుభ॒యతో॑  రు॒క్మౌ  భ॑వత
ఉభ॒యత॑  ఏ॒వాస్మి॒ -న్రుచ॑ -న్దధాతి  ప్రయా॒జే
ప్ర॑యాజే  కృ॒ష్ణల॑ -ఞ్జుహోతి  ది॒గ్భ్య  ఏ॒వాస్మై᳚
బ్రహ్మవర్చ॒సమవ॑  రున్ధ  ఆగ్నే॒య -మ॒ష్టాక॑పాల॒ -
న్నిర్వ॑పే -థ్సావి॒త్ర -న్ద్వాద॑శకపాల॒ -
మ్భూమ్యై॑  [-భూమ్యై᳚ , చ॒రుం -యః  ఀకా॒మయే॑త॒ ] 8

చ॒రుం -యః  ఀకా॒మయే॑త॒  హిర॑ణ్యం -విఀన్దేయ॒
హిర॑ణ్య॒ -మ్మోప॑  నమే॒దితి॒  యదా᳚గ్నే॒యో
భవ॑త్యాగ్నే॒యం -వైఀ  హిర॑ణ్యం॒ -యఀస్యై॒వ
హిర॑ణ్య॒ -న్తేనై॒వైన॑ -ద్విన్దతే  సావి॒త్రో
భ॑వతి  సవి॒తృప్ర॑సూత  ఏ॒వైన॑ -ద్విన్దతే॒  భూమ్యై॑
చ॒రుర్భ॑వత్య॒స్యామే॒వైన॑ -ద్విన్దత॒
ఉపై॑న॒గ్ం॒  హిర॑ణ్య -న్నమతి॒  వి  వా  ఏ॒ష
ఇ॑న్ద్రి॒యేణ॑  వీ॒ర్యే॑ణర్ధ్యతే॒  యో  హిర॑ణ్యం -
విఀ॒న్దత॑  ఏ॒తా - [ఏ॒తామ్ , ఏ॒వ ] 9

-మే॒వ  నిర్వ॑పే॒ద్ధిర॑ణ్యం -విఀ॒త్త్వా
నేన్ద్రి॒యేణ॑  వీ॒ర్యే॑ణ॒  వ్యృ॑ద్ధ్యత
ఏ॒తామే॒వ  నిర్వ॑పే॒ద్యస్య॒  హిర॑ణ్య॒ -
న్నశ్యే॒ద్యదా᳚గ్నే॒యో  భవ॑త్యాగ్నే॒యం -వైఀ
హిర॑ణ్యం॒ -యఀస్యై॒  వ  హిర॑ణ్య॒ -న్తేనై॒వైన॑ -
ద్విన్దతి  సావి॒త్రో  భ॑వతి  సవి॒తృ -ప్ర॑సూత
ఏ॒వైన॑ -ద్విన్దతి॒  భూమ్యై॑  చ॒రుర్భ॑వత్య॒స్యాం -
వాఀ  ఏ॒తన్న॑శ్యతి॒  యన్నశ్య॑త్య॒స్యామే॒వైన॑ -
ద్విన్ద॒తీన్ద్ర॒ - [ద్విన్ద॒తీన్ద్రః॑ , త్వష్టు॒
-స్సోమ॑ ] 10

-స్త్వష్టు॒ -స్సోమ॑ -మభీ॒షహా॑ -ఽ  పిబ॒ -థ్స  విష్వం॒ -
వ్యాఀ᳚ర్చ్ఛ॒ -థ్స  ఇ॑న్ద్రి॒యేణ॑  సోమపీ॒థేన॒



వ్యా᳚ర్ధ్యత॒  స  యదూ॒ర్ధ్వము॒దవ॑మీ॒ -త్తే
శ్యా॒మాకా॑  అభవ॒న్ థ్స  ప్ర॒జాప॑తి॒ముపా॑ధావ॒ -
త్తస్మా॑  ఏ॒తగ్ం  సో॑మే॒న్ద్రగ్గ్  శ్యా॑మా॒క -
ఞ్చ॒రు -న్నిర॑వప॒ -
త్తేనై॒వాస్మి॑న్నిన్ద్రి॒యగ్ం
సో॑మపీ॒థమ॑దధా॒ద్వి  వా  ఏ॒ష  ఇ॑న్ద్రి॒యేణ॑
సోమ॒పీథేన॑ర్ధ్యతే॒  య -స్సోమం॒ -వఀమి॑తి॒  య -
స్సో॑మవా॒మీ  స్యా -త్తస్మా॑  [స్యా -త్తస్మై᳚ ,
ఏ॒తగ్ం ] 11

ఏ॒తగ్ం  సో॑మే॒న్ద్రగ్గ్  శ్యా॑మా॒క -ఞ్చ॒రు -
న్నిర్వ॑పే॒ -థ్సోమ॑ -ఞ్చై॒వేన్ద్ర॑ -ఞ్చ॒  స్వేన॑
భాగ॒ధేయే॒నోప॑  ధావతి॒
తావే॒వాస్మి॑న్నిన్ద్రి॒యగ్ం  సో॑మపీ॒థ -
న్ధ॑త్తో॒  నేన్ద్రి॒యేణ॑  సోమపీ॒థేన॒
వ్యృ॑ద్ధ్యతే॒  య -థ్సౌ॒మ్యో  భవ॑తి
సోమపీ॒థమే॒వావ॑  రున్ధే॒  యదై॒న్ద్రో
భవ॑తీన్ద్రి॒యం -వైఀ  సో॑మపీ॒థ  ఇ॑న్ద్రి॒యమే॒వ
సో॑మపీ॒థమవ॑  రున్ధే  శ్యామా॒కో  భ॑వత్యే॒ష  వావ  స
సోమ॑ - [స  సోమః॑ , సా॒ఖ్షాదే॒వ ] 12

-స్సా॒ఖ్షాదే॒వ  సో॑మపీ॒థమవ॑  రున్ధే॒  ఽగ్నయే॑
దా॒త్రే  పు॑రో॒డాశ॑మ॒ష్టాక॑పాల॒ -
న్నిర్వ॑పే॒దిన్ద్రా॑య  ప్రదా॒త్రే
పు॑రో॒డాశ॒మేకా॑దశకపాల -మ్ప॒శుకా॑మో॒ -
ఽగ్నిరే॒వాస్మై॑  ప॒శూ -న్ప్ర॑జ॒నయ॑తి
వృ॒ద్ధానిన్ద్రః॒  ప్ర  య॑చ్ఛతి॒  దధి॒  మధు॑
ఘృ॒తమాపో॑  ధా॒నా  భ॑వన్త్యే॒తద్వై  ప॑శూ॒నాగ్ం
రూ॒పగ్ం  రూ॒పేణై॒వ  ప॒శూనవ॑  రున్ధే  పఞ్చ -గృహీ॒త -
మ్భ॑వతి॒  పాఙ్క్తా॒  హి  ప॒శవో॑  బహు  రూ॒ప -మ్భ॑వతి
బహు  రూ॒పా  హి  ప॒శవ॒ - [ప॒శవః॑ , సమృ॑ద్ధ్యై ] 13

-స్సమృ॑ద్ధ్యై  ప్రాజాప॒త్య -మ్భ॑వతి
ప్రాజాప॒త్యా  వై  ప॒శవః॑  ప్ర॒జాప॑తిరే॒వాస్మై॑
ప॒శూ -న్ప్రజ॑నయత్యా॒త్మా  వై  పురు॑షస్య॒  మధు॒
యన్మద్ధ్వ॒గ్నౌ  జు॒హోత్యా॒త్మాన॑మే॒వ  త -
ద్యజ॑మానో॒ -ఽగ్నౌ  ప్రద॑ధాతి  ప॒ఙ్క్త్యౌ॑
యాజ్యానువా॒క్యే॑  భవతః॒  పాఙ్క్తః॒  పురు॑షః॒
పాఙ్క్తాః᳚  ప॒శవ॑  ఆ॒త్మాన॑మే॒వ
మృ॒త్యోర్ని॒ష్క్రీయ॑ప॒శూనవ॑  రున్ధే  ॥  14 ॥
(ఇ॒న్ద్రి॒యే᳚  – ఽస్మి॒న్  – భూమ్యా॑  – ఏ॒తా  –



మిన్ద్రః॒  – స్యా -త్తస్మై॒  – సోమో॑  – బహు  రూ॒పా
హి  ప॒శవ॒  – ఏక॑చత్వారిగ్ంశచ్చ  ) (అ . 2)

దే॒వా  వై  స॒త్రమా॑స॒త -ర్ధి॑పరిమితం॒ -
యఀశ॑స్కామా॒స్తేషా॒గ్ం॒  సోమ॒గ్ం॒  రాజా॑నం॒ -
యఀశ॑  ఆర్చ్ఛ॒ -థ్స  గి॒రిముదై॒ -త్తమ॒గ్నిరనూదై॒ -
త్తావ॒గ్నీషోమౌ॒  సమ॑భవతా॒ -న్తావిన్ద్రో॑
య॒జ్ఞవి॑భ్ర॒ష్టో -ఽను॒  పరై॒ -
త్తావ॑బ్రవీద్యా॒జయ॑త॒ -మ్మేతి॒  తస్మా॑
ఏ॒తామిష్టి॒ -న్నిర॑వపతామాగ్నే॒య -
మ॒ష్టాక॑పాలమై॒న్ద్ర -మేకా॑దశకపాలగ్ం  సౌ॒మ్య -
ఞ్చ॒రు -న్తయై॒వా -ఽస్మి॒ -న్తేజ॑  [తయై॒వా -ఽస్మి॒ -
న్తేజః॑ , ఇ॒న్ద్రి॒య -మ్బ్ర॑హ్మవర్చ॒స -] 15

ఇన్ద్రి॒య -మ్బ్ర॑హ్మవర్చ॒స -మ॑ధత్తాం॒ -యోఀ
య॒జ్ఞవి॑భ్రష్ట॒ -స్స్యా -త్తస్మా॑  ఏ॒తామిష్టి॒ -
న్నిర్వ॑పేదాగ్నే॒య -మ॒ష్టాక॑పాలమై॒న్ద్ర -
మేకా॑దశకపాలగ్ం  సౌ॒మ్య -ఞ్చ॒రుం -యఀదా᳚గ్నే॒యో
భవ॑తి॒  తేజ॑  ఏ॒వాస్మి॒ -న్తేన॑  దధాతి॒  యదై॒న్ద్రో
భవ॑తీన్ద్రి॒యమే॒వాస్మి॒ -న్తేన॑  దధాతి॒  య -
థ్సౌ॒మ్యో  బ్ర॑హ్మవర్చ॒స -న్తేనా᳚  ఽఽగ్నే॒యస్య॑
చ  సౌ॒మ్యస్య॑  చై॒న్ద్రే  స॒మాశ్లే॑షయే॒ -
త్తేజ॑శ్చై॒వాస్మి॑ -న్బ్రహ్మవర్చ॒స -ఞ్చ॑
స॒మీచీ॑  [స॒మీచీ᳚ , ద॒ధా॒త్య॒గ్నీ॒షో॒మీయ॒ -] 16

దధాత్యగ్నీషో॒మీయ॒ -మేకా॑దశకపాల॒ -
న్నిర్వ॑పే॒ద్య -ఙ్కామో॒  నోప॒నమే॑దాగ్నే॒యో  వై
బ్రా᳚హ్మ॒ణ -స్స  సోమ॑ -మ్పిబతి॒  స్వామే॒వ
దే॒వతా॒గ్॒  స్వేన॑  భాగ॒ధేయే॒నోప॑  ధావతి॒  సైవైన॒ -
ఙ్కామే॑న॒  సమ॑ర్ధయ॒త్యుపై॑న॒ -ఙ్కామో॑
నమత్యగ్నీషో॒మీయ॑ -మ॒ష్టాక॑పాల॒ -న్నిర్వ॑పే -
ద్బ్రహ్మవర్చ॒సకా॑మో॒ -ఽగ్నీషోమా॑  వే॒వ  స్వేన॑
భాగ॒ధేయే॒నోప॑  ధావతి॒  తావే॒వాస్మి॑ -
న్బ్రహ్మవర్చ॒స -న్ధ॑త్తో  బ్రహ్మవర్చ॒స్యే॑వ  [
బ్రహ్మవర్చ॒స్యే॑వ , భ॒వ॒తి॒  యద॒ష్టాక॑పాల॒ -] 17

భ॑వతి॒  యద॒ష్టాక॑పాల॒ -స్తేనా᳚ -ఽఽగ్నే॒యో
యచ్ఛ్యా॑మా॒కస్తేన॑  సౌ॒మ్య -స్సమృ॑ద్ధ్యై॒
సోమా॑య  వా॒జినే᳚  శ్యామా॒క -ఞ్చ॒రు -
న్నిర్వ॑పే॒ద్యః  క్లైబ్యా᳚ద్బిభీ॒యా -ద్రేతో॒
హి  వా  ఏ॒తస్మా॒ -ద్వాజి॑నమప॒క్రామ॒త్యథై॒ష



క్లైబ్యా᳚ద్బిభాయ॒  సోమ॑మే॒వ  వా॒జిన॒గ్గ్॒
స్వేన॑  భాగ॒ధేయే॒నోప॑  ధావతి॒  స  ఏ॒వాస్మి॒ -
న్రేతో॒  వాజి॑న -న్దధాతి॒  న  క్లీ॒బో
భ॑వతిబ్రాహ్మణస్ప॒త్య -మేకా॑దశకపాల॒ -
న్నిర్వ॑పే॒ -ద్గ్రామ॑కామో॒  [-నిర్వ॑పే॒ -
ద్గ్రామ॑కామః , బ్రహ్మ॑ణ॒స్పతి॑మే॒వ ] 18

బ్రహ్మ॑ణ॒స్పతి॑మే॒వ  స్వేన॑  భాగ॒ధేయే॒నోప॑
ధావతి॒  స  ఏ॒వాస్మై॑  సజా॒తా -న్ప్ర  య॑చ్ఛతి
గ్రా॒మ్యే॑వ  భ॑వతి  గ॒ణవ॑తీ  యాజ్యానువా॒క్యే॑
భవత -స్సజా॒తైరే॒వైన॑ -ఙ్గ॒ణవ॑న్త -
ఙ్కరోత్యే॒తామే॒వ  నిర్వ॑పే॒ద్యః  కా॒మయే॑త॒
బ్రహ్మ॒న్  విశం॒ -విఀ  నా॑శయేయ॒మితి॑  మారు॒తీ
యా᳚జ్యానువా॒క్యే॑  కుర్యా॒ -ద్బ్రహ్మ॑న్నే॒వ
విశం॒ -విఀ  నా॑శయతి  ॥  19
(తేజః॑  – స॒మీచీ᳚  – బ్రహ్మవర్చ॒స్యే॑వ  –
గ్రామ॑కామ॒  – స్త్రిచ॑త్వారిగ్ంశచ్చ  ) (అ . 3)

అ॒ర్య॒మ్ణే  చ॒రు -న్నిర్వ॑ప -థ్సువ॒ర్గకా॑మో॒ -ఽసౌ
వా  ఆ॑ది॒త్యో᳚ -ఽర్య॒మా -ఽర్య॒మణ॑మే॒వ  స్వేన॑
భాగ॒ధేయే॒నోప॑  ధావతి॒  స  ఏ॒వైనగ్ం॑  సువ॒ర్గం -
లోఀ॒క -ఙ్గ॑మయత్యర్య॒మ్ణే  చ॒రు -న్నిర్వ॑పే॒ద్యః
కా॒మయే॑త॒  దాన॑కామా  మే  ప్ర॒జా -స్స్యు॒రిత్య॒సౌ
వా  ఆ॑ది॒త్యో᳚ -ఽర్య॒మా  యః  ఖలు॒  వై  దదా॑తి॒  సో᳚ -
ఽర్య॒మా -ఽర్య॒మణ॑మే॒వ  స్వేన॑  భాగ॒ధేయే॒నోప॑
ధావతి॒  స  ఏ॒వా - [స  ఏ॒వ , అ॒స్మై॒  దాన॑కామాః ] 20

-ఽస్మై॒  దాన॑కామాః  ప్ర॒జాః  క॑రోతి॒  దాన॑కామా
అస్మై  ప్ర॒జా  భ॑వన్త్యర్య॒మ్ణే  చ॒రు -
న్నిర్వ॑పే॒ద్యః  కా॒మయే॑త  స్వ॒స్తి
జ॒నతా॑మియా॒మిత్య॒సౌ  వా  ఆ॑ది॒త్యో᳚ -ఽర్య॒మా -
ఽర్య॒మణ॑మే॒వ  స్వేన॑  భాగ॒ధేయే॒నోప॑  ధావతి॒  స
ఏ॒వైన॒ -న్త -ద్గ॑మయతి॒  యత్ర॒  జిగ॑మిష॒తీన్ద్రో॒
వై  దే॒వానా॑మానుజావ॒ర  ఆ॑సీ॒ -థ్స  ప్ర॒జాప॑తి॒  -
ముపా॑ధావ॒ -త్తస్మా॑  ఏ॒తమై॒న్ద్రమా॑నుషూ॒క -
మేకా॑దశకపాల॒ -న్ని - [-మేకా॑దశకపాల॒ -న్నిః , అ॒వ॒ప॒ -
త్తేనై॒వైన॒మగ్రం॑ -] 21

-ర॑వప॒ -త్తేనై॒వైన॒ -మగ్ర॑ -న్దే॒వతా॑నా॒ -
మ్పర్య॑ణయ -ద్బు॒ద్ధ్నవ॑తీ॒  అగ్ర॑వతీ
యాజ్యానువా॒క్యే॑  అకరో -ద్బు॒ద్ధ్నా -



దే॒వైన॒మగ్ర॒ -మ్పర్య॑ణయ॒ద్యో  రా॑జ॒న్య॑
ఆనుజావ॒ర -స్స్యా -త్తస్మా॑  ఏ॒తమై॒న్ద్ర -
మా॑నుషూ॒క -మేకా॑దశకపాల॒ -న్నిర్వ॑పే॒ -
దిన్ద్ర॑మే॒వ  స్వేన॑  భాగ॒ధేయే॒నోప॑  ధావతి॒  స
ఏ॒వైన॒ -మగ్రగ్ం॑  సమా॒నానా॒ -మ్పరి॑ణయతి
బు॒ద్ధ్నవ॑తీ॒  అగ్ర॑వతీ  యాజ్యానువా॒క్యే॑  భవతో
బు॒ద్ధ్నా -దే॒వైన॒ -మగ్రం॒ - [బు॒ద్ధ్నా -దే॒వైన॒ -
మగ్ర᳚మ్ , పరి॑ ] 22

-పరి॑  ణయత్యానుషూ॒కో  భ॑వత్యే॒షా  హ్యే॑తస్య॑
దే॒వతా॒  య  ఆ॑నుజావ॒ర -స్సమృ॑ద్ధ్యై॒  యో
బ్రా᳚హ్మ॒ణ  ఆ॑నుజావ॒ర -స్స్యా -త్తస్మా॑  ఏ॒త -
మ్బా॑ర్ హస్ప॒త్య -మా॑నుషూ॒క -ఞ్చ॒రు -న్నిర్వ॑పే॒ -
ద్బృహ॒స్పతి॑ -మే॒వ  స్వేన॑  భాగ॒ధేయే॒నోప॑  ధావతి॒
స  ఏ॒వైన॒మగ్రగ్ం॑  సమా॒నానా॒ -మ్పరి॑ణయతి
బు॒ద్ధ్నవ॑తీ॒  అగ్ర॑వతీ  యాజ్యానువా॒క్యే॑  భవతో
బు॒ద్ధ్నా -దే॒వైన॒ -మగ్ర॒ -మ్పరి॑  ణయత్యానుషూ॒కో
భ॑వత్యే॒షా  హ్యే॑తస్య॑  దే॒వతా॒  య  ఆ॑నుజావ॒ర -
స్సమృ॑ద్ధ్యై  ॥  23 ॥
(ఏ॒వ  – నిర  – గ్ర॑ -మే॒తస్య॑  – చ॒త్వారి॑  చ ) (అ . 4)

ప్ర॒జాప॑తే॒ -స్త్రయ॑స్త్రిగ్ంశ -ద్దుహి॒తర॑  ఆస॒ -
న్తా -స్సోమా॑య॒  రాజ్ఞే॑ -ఽదదా॒ -త్తాసాగ్ం॑
రోహి॒ణీముపై॒ -త్తా  ఈర్ ష్య॑న్తీః॒  పున॑రగచ్ఛ॒ -
న్తా  అన్వై॒ -త్తాః  పున॑రయాచత॒  తా  అ॑స్మై॒  న
పున॑రదదా॒ -థ్సో᳚ -ఽబ్రవీ -దృ॒త -మ॑మీష్వ॒  యథా॑
సమావ॒చ్ఛ  ఉ॑పై॒ష్యామ్యథ॑  తే॒  పున॑ -
ర్దాస్యా॒మీతి॒  స  ఋ॒తమా॑మీ॒ -త్తా  అ॑స్మై॒
పున॑రదదా॒ -త్తాసాగ్ం॑  రోహి॒ణీమే॒వోప॒ - [
రోహి॒ణీమే॒వోప॑ , ఐ॒త్తం -యఀఖ్ష్మ॑ ] 24

-త్తం -యఀఖ్ష్మ॑  ఆర్చ్ఛ॒ -ద్రాజా॑నం॒ -యఀఖ్ష్మ॑
ఆర॒దితి॒  తద్రా॑జయ॒ఖ్ష్మస్య॒  జన్మ॒  య -
త్పాపీ॑యా॒నభ॑వ॒ -త్త -త్పా॑పయ॒ఖ్ష్మస్య॒
యజ్జా॒యాభ్యో -ఽవి॑న్ద॒ -త్తజ్జా॒యేన్య॑స్య॒య
ఏ॒వమే॒తేషాం॒ -యఀఖ్ష్మా॑ణా॒ -ఞ్జన్మ॒  వేద॒
నైన॑మే॒తే  యఖ్ష్మా॑  విన్దన్తి॒స  ఏ॒తా  ఏ॒వ
న॑మ॒స్య -న్నుపా॑ -ఽధావ॒ -త్తా  అ॑బ్రువ॒న్ . వరం॑ -
వృఀణామహై  సమావ॒చ్ఛ  ఏ॒వ  న॒  ఉపా॑య॒  ఇతి॒  తస్మా॑  ఏ॒త -
[తస్మా॑  ఏ॒తమ్ , ఆ॑ది॒త్య -ఞ్చ॒రుం ] 25



-మా॑ది॒త్య -ఞ్చ॒రు -న్నిర॑వప॒ -న్తేనై॒వైన॑ -
మ్పా॒పా -థ్స్రామా॑దముఞ్చ॒న్ . యః
పా॑పయ॒ఖ్ష్మగృ॑హీత॒ -స్స్యా -త్తస్మా॑
ఏ॒తమా॑ది॒త్య -ఞ్చ॒రు -న్నిర్వ॑పేదాది॒త్యానే॒వ
స్వేన॑  భాగ॒ధేయే॒నోప॑  ధావతి॒  త  ఏ॒వైన॑ -మ్పా॒పా -
థ్స్రామా᳚న్ముఞ్చన్త్య -మావా॒స్యా॑యా॒ -
న్నిర్వ॑పే -ద॒ముమే॒వైన -॑మా॒ప్యాయ॑మాన॒ -మన్వా
ప్యా॑యయతి॒  నవో॑నవో  భవతి॒  జాయ॑మాన॒  ఇతి॑  పురో -
ఽనువా॒క్యా॑  భవ॒త్యాయు॑రే॒వాస్మి॒ -న్తయా॑
దధాతి॒  యమా॑ది॒త్యా
అ॒గ్ం॒శుమా᳚ప్యా॒యయ॒న్తీతి॑
యా॒జ్యైవైన॑మే॒తయా᳚  ప్యాయయతి  ॥  26 ॥
(ఏ॒వోపై॒  -త - మ॑స్మి॒న్  – త్రయో॑దశచ ) (అ . 5)

ప్ర॒జాప॑తి  ర్దే॒వేభ్యో॒ -ఽన్నాద్యం॒ -
వ్యాఀది॑శ॒ -థ్సో᳚ -ఽబ్రవీ॒ద్యది॒మా -ల్లోఀ॒కా -
న॒భ్య॑తి॒రిచ్యా॑తై॒  తన్మమా॑స॒దితి॒  తది॒మా -
ల్లోఀ॒కా -న॒భ్యత్య॑రిచ్య॒తేన్ద్ర॒గ్ం॒  రాజా॑న॒
-మిన్ద్ర॑ -మధిరా॒జ -మిన్ద్రగ్గ్॑  స్వ॒రాజా॑న॒ -
న్తతో॒  వై  స  ఇ॒మా -ల్లోఀ॒కాగ్  స్త్రే॒ధా -ఽదు॑హ॒ -
త్త -త్త్రి॒ధాతో᳚ -స్త్రిధాతు॒త్వం -యఀ -
ఙ్కా॒మయే॑తాన్నా॒ద -స్స్యా॒దితి॒  తస్మా॑  ఏ॒త -
న్త్రి॒ధాతు॒ -న్నిర్వ॑పే॒దిన్ద్రా॑య॒  రాజ్ఞే॑
పురో॒డాశ॒ - [పురో॒డాశ᳚మ్ , ఏకా॑దశకపాల॒ -] 27

-మేకా॑దశకపాల॒ -మిన్ద్రా॑యా -ధిరా॒జాయేన్ద్రా॑య
స్వ॒రాజ్ఞే॒ -ఽయం -వాఀ  ఇన్ద్రో॒  రాజా॒ -ఽయమిన్ద్రో॑
-ఽధిరా॒జో॑ -ఽసావిన్ద్ర॑ -స్స్వ॒రాడి॒మానే॒వ
లో॒కాన్ -థ్స్వేన॑  భాగ॒ధేయే॒నోప॑  ధావతి॒  త
ఏ॒వాస్మా॒  అన్న॒ -మ్ప్రయ॑చ్ఛన్త్యన్నా॒ద  ఏ॒వ
భ॑వతి॒  యథా॑  వ॒థ్సేన॒  ప్రత్తా॒ -ఙ్గా -న్దు॒హ
ఏ॒వమే॒వేమా -ల్లోఀ॒కా -న్ప్రత్తా॒న్
కామ॑మ॒న్నాద్య॑ -న్దుహ  ఉత్తా॒నేషు॑
క॒పాలే॒ష్వధి॑  శ్రయ॒త్యయా॑తయామత్వాయ॒  త్రయః॑
పురో॒డాశా॑  భవన్తి॒  త్రయ॑  ఇ॒మే  లో॒కా  ఏ॒షాం -
లోఀ॒కానా॒మాప్త్యా॒  ఉత్త॑ర ఉత్తరో॒  జ్యాయా᳚ -
న్భవత్యే॒వమి॑వ॒  హీమే  లో॒కా -స్సమృ॑ద్ధ్యై॒
సర్వే॑షామభి -గ॒మయ॒న్నవ॑  ద్య॒త్యఛ॑మ్బట్కారం -
వ్యఀ॒త్యాస॒మన్వా॒హాని॑ర్దాహాయ  ॥  28 ॥
(పు॒రో॒డాశం॒  – త్రయః॒  – షడ్విగ్ం॑శతిశ్చ ) (అ . 6)



దే॒వా॒సు॒రా -స్సం యఀ  ॑త్తా  ఆస॒ -న్తా -
న్దే॒వానసు॑రా  అజయ॒ -న్తే  దే॒వాః  ప॑రాజిగ్యా॒నా
అసు॑రాణాం॒ -వైఀశ్య॒ముపా॑ -ఽఽయ॒ -న్తేభ్య॑
ఇన్ద్రి॒యం -వీఀ॒ర్య॑మపా᳚క్రామ॒ -త్తదిన్ద్రో॑ -
ఽచాయ॒ -త్తదన్వపా᳚క్రామ॒ -త్తద॑వ॒రుధ॒ -
న్నాశ॑క్నో॒ -త్తద॑స్మాదభ్య॒ర్ధో॑  ఽచర॒ -థ్స
ప్ర॒జాప॑తి॒ముపా॑ధావ॒ -త్తమే॒తయా॒  సర్వ॑పృష్ఠయా
-ఽయాజయ॒ -త్తయై॒వా -ఽస్మి॑ -న్నిన్ద్రి॒యం -వీఀ॒ర్య॑
-మదధా॒ద్య  ఇ॑న్ద్రి॒యకా॑మో  [ఇ॑న్ద్రి॒యకా॑మః ,
వీ॒ర్య॑కామ॒ -స్స్యాత్ -] 29

వీ॒ర్య॑కామ॒ -స్స్యా -త్తమే॒తయా॒  సర్వ॑పృష్ఠయా
యాజయేదే॒తా  ఏ॒వ  దే॒వతా॒ -స్స్వేన॑  భాగ॒ధేయే॒నోప॑
ధావతి॒  తా  ఏ॒వాస్మి॑ -న్నిన్ద్రి॒యం -వీఀ॒ర్య॑ -
న్దధతి॒యదిన్ద్రా॑య॒  రాథ॑న్తరాయ  ని॒ర్వప॑తి॒
యదే॒వాగ్నే -స్తేజ॒స్తదే॒వావ॑
రున్ధే॒యదిన్ద్రా॑య॒  బార్ హ॑తాయ॒
యదే॒వేన్ద్ర॑స్య॒  తేజ॒స్తదే॒వావ॑  రున్ధే॒
యదిన్ద్రా॑య  వైరూ॒పాయ॒  యదే॒వ  స॑వి॒తు -స్తేజ॒స్త -
[స॑వి॒తు -స్తేజ॒స్తత్ , ఏ॒వావ॑  రున్ధే॒ ] 30

-దే॒వావ॑  రున్ధే॒  యదిన్ద్రా॑య  వైరా॒జాయ॒  యదే॒వ
ధా॒తు -స్తేజ॒స్త -దే॒వావ॑  రున్ధే॒  యదిన్ద్రా॑య
శాక్వ॒రాయ॒  యదే॒వ  మ॒రుతా॒ -న్తేజ॒స్త -దే॒వావ॑
రున్ధే॒  యదిన్ద్రా॑య  రైవ॒తాయ॒  యదే॒వ  బృహ॒స్పతే॒ -
స్తేజ॒స్త -దే॒వా -ఽవ॑  రున్ధ  ఏ॒తావ॑న్తి॒  వై
తేజాగ్ం॑సి॒  తాన్యే॒వావ॑  రున్ధ  ఉత్తా॒నేషు॑
క॒పాలే॒ష్వధి॑  శ్రయ॒త్యయా॑తయామత్వాయ॒
ద్వాద॑శకపాలః  పురో॒డాశో॑  [పురో॒డాశః॑ , భ॒వ॒తి॒
వై॒శ్వ॒దే॒వ॒త్వాయ॑ ] 31

భవతి  వైశ్వదేవ॒త్వాయ॑  సమ॒న్త -మ్ప॒ర్యవ॑ద్యతి
సమ॒న్త -మే॒వేన్ద్రి॒యం -వీఀ॒ర్యం॑ -యఀజ॑మానే
దధాతి  వ్య॒త్యాస॒ -మన్వా॒హాని॑ర్దాహా॒యాశ్వ॑
ఋష॒భో  వృ॒ష్ణిర్బ॒స్త -స్సా -దఖ్షి॑ణా -
వృష॒త్వాయై॒తయై॒వ  య॑జేతా -ఽభిశ॒స్యమా॑న
ఏ॒తాశ్చేద్వా  అ॑స్యదే॒వతా॒  అన్న॑ -
మ॒దన్త్య॒దన్త్యు॑ -వే॒వా -ఽస్య॑  మను॒ష్యాః᳚  ॥  32 ॥
(ఇ॒న్ద్రి॒య॒కా॑మః -సవి॒తుస్తేజ॒స్తత్  –
పు॑రో॒డాశో॒  -ఽష్టాత్రిగ్ం॑శచ్చ ) (అ . 7)



రజ॑నో॒  వై  కౌ॑ణే॒యః  క్ర॑తు॒జిత॒ -ఞ్జాన॑కి -
ఞ్చఖ్షు॒ర్వన్య॑మయా॒ -త్తస్మా॑  ఏ॒తామిష్టి॒ -
న్నిర॑వప -ద॒గ్నయే॒  భ్రాజ॑స్వతే  పురో॒డాశ॑ -
మ॒ష్టాక॑పాలగ్ం  సౌ॒ర్య -ఞ్చ॒రుమ॒గ్నయే॒
భ్రాజ॑స్వతే  పురో॒డాశ॑ -మ॒ష్టాక॑పాల॒ -
న్తయై॒వాస్మి॒న్  చఖ్షు॑రదధా॒ -ద్య -శ్చఖ్షు॑కామ॒ -
స్స్యా -త్తస్మా॑  ఏ॒తామిష్టి॒ -న్నిర్వ॑పే -
ద॒గ్నయే॒  భ్రాజ॑స్వతే  పురో॒డాశ॑మ॒ష్టాక॑పాలగ్ం
సౌ॒ర్య -ఞ్చ॒రుమ॒గ్నయే॒  భ్రాజ॑స్వతే  పురో॒డాశ॑ -
మ॒ష్టాక॑పాలమ॒గ్నే  ర్వై  చఖ్షు॑షా  మను॒ష్యా॑  వి - [
చఖ్షు॑షా  మను॒ష్యా॑  వి , ప॒శ్య॒న్తి॒  సూర్య॑స్య ] 33

ప॑శ్యన్తి॒  సూర్య॑స్య  దే॒వా  అ॒గ్ని -ఞ్చై॒వ
సూర్య॑ -ఞ్చ॒  స్వేన॑  భాగ॒ధేయే॒నోప॑  ధావతి॒
తావే॒వాస్మి॒న్  చఖ్షు॑ -ర్ధత్త॒ -శ్చఖ్షు॑ష్మా -
నే॒వ  భ॑వతి॒  యదా᳚గ్నే॒యౌ  భవ॑త॒ -శ్చఖ్షు॑షీ
ఏ॒వాస్మి॒ -న్త -త్ప్రతి॑  దధాతి॒  య -థ్సౌ॒ర్యో
నాసి॑కా॒ -న్తేనా॒భిత॑ -స్సౌ॒ర్యమా᳚గ్నే॒యౌ
భ॑వత॒ -స్తస్మా॑ -ద॒భితో॒  నాసి॑కా॒ -ఞ్చఖ్షు॑షీ॒
తస్మా॒ -న్నాసి॑కయా॒  చఖ్షు॑షీ॒  విధృ॑తే  సమా॒నీ
యా᳚జ్యానువా॒క్యే॑  భవత -స్సమా॒నగ్ం  హి  చఖ్షు॒ -
స్సమృ॑ద్ధ్యా॒  ఉదు॒త్య -ఞ్జా॒తవే॑దసగ్ం  స॒ప్త
త్వా॑  హ॒రితో॒  రథే॑  చి॒త్ర -
న్దే॒వానా॒ముద॑గా॒దనీ॑క॒మితి॒  పిణ్డా॒ -
న్ప్రయ॑చ్ఛతి॒  చఖ్షు॑ -రే॒వాస్మై॒  ప్రయ॑చ్ఛతి॒
యదే॒వ  తస్య॒  తత్  ॥  34 ॥
(వి  – హ్య॑  – ష్టావిగ్ం॑శతిశ్చ ) (అ . 8)

ధ్రు॒వో॑ -ఽసి  ధ్రు॒వో॑ -ఽహగ్ం  స॑జా॒తేషు॑  భూయాస॒ -
న్ధీర॒శ్చేత్తా॑  వసు॒వి -ద్ధ్రు॒వో॑ -ఽసి
ధ్రు॒వో॑ -ఽహగ్ం  స॑జా॒తేషు॑  భూయాస -
ము॒గ్రశ్చేత్తా॑  వసు॒వి -ద్ధ్రు॒వో॑ -ఽసి
ధ్రు॒వో॑ -ఽహగ్ం  స॑జా॒తేషు॑  భూయాస -
మభి॒భూశ్చేత్తా॑  వసు॒వి -దామ॑న -మ॒స్యామ॑నస్య
దేవా॒  యే  స॑జా॒తాః  కు॑మా॒రా -స్సమ॑నస॒స్తాన॒హ -
ఙ్కా॑మయే  హృ॒దా  తే  మా -ఙ్కా॑మయన్తాగ్ం  హృ॒దా  తా -
న్మ॒  ఆమ॑నసః  కృధి॒  స్వాహా  ఽఽమ॑నమ॒ - [స్వాహా
ఽఽమ॑నమ॒సి , ఆమ॑నస్య ] 35

-స్యామ॑నస్య  దేవా॒  యా -స్స్త్రియ॒ -స్సమ॑నస॒స్తా
అ॒హ -ఙ్కా॑మయే  హృ॒దా  తా  మా -ఙ్కా॑మయన్తాగ్ం  హృ॒దా



తా  మ॒  ఆమ॑నసః  కృధి॒  స్వాహా॑  వైశ్వదే॒వీగ్ం -
సా᳚ఙ్గ్రహ॒ణీ -న్నిర్వ॑పే॒ద్గ్రామ॑కామో
వైశ్వదే॒వా  వై  స॑జా॒తా  విశ్వా॑నే॒వ  దే॒వాన్ 
థ్స్వేన॑  భాగ॒ధేయే॒నోప॑  ధావతి॒  త  ఏ॒వాస్మై॑
సజా॒తా -న్ప్ర  య॑చ్ఛన్తి  గ్రా॒మ్యే॑వ  భ॑వతి
సాఙ్గ్రహ॒ణీ  భ॑వతి  మనో॒గ్రహ॑ణం॒ -వైఀస॒గ్రంహ॑ణ॒ -
మ్మన॑  ఏ॒వ  స॑జా॒తానాం᳚ - [ఏ॒వ  స॑జా॒తానా᳚మ్ ,
గృ॒హ్ణా॒తి॒  ధ్రు॒వో॑ -ఽసి ] 36

-గృహ్ణాతి  ధ్రు॒వో॑ -ఽసి  ధ్రు॒వో॑ -ఽహగ్ం
స॑జా॒తేషు॑  భూయాస॒మితి॑  పరి॒ధీ -న్పరి॑
దధాత్యా॒శిష॑మే॒వైతామా  శా॒స్తే -ఽథో॑  ఏ॒తదే॒వ
సర్వగ్ం॑  సజా॒తేష్వధి॑  భవతి॒  యస్యై॒వం -విఀ॒దుష॑
ఏ॒తే  ప॑రి॒ధయః॑  పరిధీ॒యన్త॒  ఆమ॑  నమ॒స్యామ॑నస్య
దేవా॒  ఇతి॑  తి॒స్ర  ఆహు॑తీ  ర్జుహోత్యే॒తావ॑న్తో॒
వై  స॑జా॒తా  యే  మ॒హాన్తో॒  యే  ఖ్షు॑ల్ల॒కా  యా -
స్స్త్రియ॒స్తానే॒వావ॑  రున్ధే॒  త
ఏ॑న॒మవ॑రుద్ధా॒  ఉప॑  తిష్ఠన్తే  ॥  37 ॥
(స్వాహా  ఽఽమ॑నమసి  – సజా॒తానాగ్ం॑  – రున్ధే॒  –
పఞ్చ॑  చ  ) (అ . 9)

యన్నవ॒ -మైత్త -న్నవ॑నీత -మభవ॒ద్య -దస॑ర్ప॒ -త్త -
థ్స॒ర్పిర॑భవ॒ -ద్యదద్ధి॑యత॒  త -
ద్ఘృ॒తమ॑భవద॒శ్వినోః᳚  ప్రా॒ణో॑ -ఽసి॒  తస్య॑  తే
దత్తాం॒ -యఀయోః᳚  ప్రా॒ణో -ఽసి॒  స్వాహేన్ద్ర॑స్య
ప్రా॒ణో॑ -ఽసి॒  తస్య॑  తే  దదాతు॒  యస్య॑  ప్రా॒ణో -
ఽసి॒  స్వాహా॑  మి॒త్రావరు॑ణయోః  ప్రా॒ణో॑ -ఽసి॒
తస్య॑  తే  దత్తాం॒ -యఀయోః᳚  ప్రా॒ణో -ఽసి॒  స్వాహా॒
విశ్వే॑షా -న్దే॒వానా᳚ -మ్ప్రా॒ణో॑ -ఽసి॒  [
విశ్వే॑షా -న్దే॒వానా᳚ -మ్ప్రా॒ణో॑ -ఽసి॒ , తస్య॑  తే ]
38

తస్య॑  తే  దదతు॒  యేషా᳚ -మ్ప్రా॒ణో -ఽసి॒  స్వాహా॑
ఘృ॒తస్య॒  ధారా॑మ॒మృత॑స్య॒  పన్థా॒మిన్ద్రే॑ణ
ద॒త్తా -మ్ప్రయ॑తా -మ్మ॒రుద్భిః॑  ।  త -త్త్వా॒
విష్ణుః॒  పర్య॑పశ్య॒ -త్త -త్త్వేడా॒  గవ్యైర॑యత్  ॥
పా॒వ॒మా॒నేన॑  త్వా॒  స్తోమే॑న  గాయ॒త్రస్య॑
వర్త॒న్యోపా॒గ్ం॒శో  ర్వీ॒ర్యే॑ణ  దే॒వస్త్వా॑
సవి॒తో -థ్సృ॑జతు  జీ॒వాత॑వే  జీవన॒స్యాయై॑  బృహ -
ద్రథన్త॒రయో᳚స్త్వా॒  స్తోమే॑న  త్రి॒ష్టుభో॑
వర్త॒న్యా  శు॒క్రస్య॑  వీ॒ర్యే॑ణ  దే॒వస్త్వా॑



సవి॒తో - [సవి॒తోత్ , సృ॒జ॒తు॒  జీ॒వాత॑వే ] 39

-థ్సృ॑జతు  జీ॒వాత॑వే  జీవన॒స్యాయా॑
అ॒గ్నేస్త్వా॒  మాత్ర॑యా॒  జగ॑త్యై  వర్త॒న్యా -
ఽఽగ్ర॑య॒ణస్య॑  వీ॒ర్యే॑ణ  దే॒వస్త్వా॑  సవి॒తో -
థ్సృ॑జతు  జీ॒వాత॑వే  జీవన॒స్యాయా॑  ఇ॒మమ॑గ్న॒
ఆయు॑షే॒  వర్చ॑సే  కృధి  ప్రి॒యగ్ం  రేతో॑  వరుణ  సోమ
రాజన్న్  ।  మా॒  తేవా᳚స్మా  అదితే॒  శర్మ॑  యచ్ఛ॒
విశ్వే॑  దేవా॒  జర॑దష్టి॒ర్యథా -ఽస॑త్  ॥
అ॒గ్నిరాయు॑ష్మా॒న్ -థ్స  వన॒స్పతి॑భి॒ -
రాయు॑ష్మా॒ -న్తేన॒  త్వా -ఽఽయు॒షా -ఽఽయు॑ష్మన్త -
ఙ్కరోమి॒  సోమ॒  ఆయు॑ష్మా॒న్ -థ్స  ఓష॑ధీభి  ర్య॒జ్ఞ
ఆయు॑ష్మా॒న్ -థ్స  దఖ్షి॑ణాభి॒  ర్బ్రహ్మా -
ఽఽయు॑ష్మ॒ -త్త -ద్బ్రా᳚హ్మ॒ణైరాయు॑ష్మ -ద్దే॒వా
ఆయు॑ష్మన్త॒స్తే॑ -ఽమృతే॑న  పి॒తర॒
ఆయు॑ష్మన్త॒స్తే  స్వ॒ధయా -ఽఽయు॑ష్మన్త॒స్తేన॒
త్వా  ఽఽయు॒షా -ఽఽ  యు॑ష్మన్త -ఙ్కరోమి  ॥  40 ॥
(విశ్వే॑షా -న్దే॒వానా᳚ -మ్ప్రా॒ణో॑ -ఽసి  –
త్రి॒ష్టుభో॑  వర్త॒న్యా  శు॒క్రస్య॑
వీ॒ర్యే॑ణ  దే॒వస్త్వా॑  సవి॒తోథ్  – సోమ॒
ఆయు॑ష్మా॒న్  – పఞ్చ॑విగ్ంశతిశ్చ ) (అ . 10)

అ॒గ్నిం -వాఀ  ఏ॒తస్య॒  శరీ॑ర -ఙ్గచ్ఛతి॒  సోమ॒గ్ం॒
రసో॒  వరు॑ణ  ఏనం -వఀరుణపా॒శేన॑  గృహ్ణాతి॒
సర॑స్వతీం॒ -వాఀగ॒గ్నావిష్ణూ॑  ఆ॒త్మా  యస్య॒
జ్యోగా॒మయ॑తి॒  యో  జ్యోగా॑మయావీ॒  స్యాద్యో  వా॑
కా॒మయే॑త॒  సర్వ॒మాయు॑రియా॒మితి॒  తస్మా॑
ఏ॒తామిష్టి॒ -న్నిర్వ॑పేదాగ్నే॒య  -
మ॒ష్టాక॑పాలగ్ం  సౌ॒మ్య -ఞ్చ॒రుం -వాఀ  ॑రు॒ణ -
న్దశ॑కపాలగ్ం  సారస్వ॒త -ఞ్చ॒రుమా᳚గ్నావైష్ణ॒వ -
మేకా॑దశకపాల -మ॒గ్నేరే॒వాస్య॒  శరీ॑ర -
న్నిష్క్రీ॒ణాతి॒  సోమా॒ద్రసం॑ - [సోమా॒ద్రస᳚మ్ ,
వా॒రు॒ణేనై॒వైనం॑ -] 41

-వాఀరు॒ణేనై॒వైనం॑ -వఀరుణపా॒శా -న్ము॑ఞ్చతి
సారస్వ॒తేన॒  వాచ॑ -న్దధాత్య॒గ్ని -స్సర్వా॑
దే॒వతా॒  విష్ణు॑ర్య॒జ్ఞో  దే॒వతా॑భిశ్చై॒వైనం॑ -
యఀ॒జ్ఞేన॑  చ  భిషజ్యత్యు॒త  యదీ॒తాసు॒  ర్భవ॑తి॒
జీవ॑త్యే॒వ  యన్నవ॒ -మైత్త -న్నవ॑నీత -మభవ॒ -
దిత్యాజ్య॒ - మవే᳚ఖ్షతే -రూ॒పమే॒వాస్యై॒ -
తన్మ॑హి॒మానం॒ -వ్యాఀచ॑ష్టే॒ -ఽశ్వినోః᳚



ప్రా॒ణో॑ -ఽసీత్యా॑హా॒శ్వినౌ॒  వై  దే॒వానాం᳚ - [
దే॒వానా᳚మ్ , భి॒షజౌ॒ ] 42

-భి॒షజౌ॒  తాభ్యా॑మే॒వాస్మై॑  భేష॒జ -
ఙ్క॑రో॒తీన్ద్ర॑స్య  ప్రా॒ణో॑
ఽసీత్యా॑హేన్ద్రి॒య - మే॒వాస్మి॑న్నే॒తేన॑
దధాతి  మి॒త్రావరు॑ణయోః  ప్రా॒ణో॑ -ఽసీత్యా॑హ
ప్రాణాపా॒నావే॒ - వాస్మి॑న్నే॒తేన॑  దధాతి॒
విశ్వే॑షా -న్దే॒వానా᳚ -మ్ప్రా॒ణో॑ -ఽసీత్యా॑హ
వీ॒ర్య॑మే॒వాస్మి॑న్నే॒తేన॑  దధాతి  ఘృ॒తస్య॒
ధారా॑మ॒మృత॑స్య॒  పన్థా॒మిత్యా॑హ  యథాయ॒జురే॒వైత
-త్పా॑వమా॒నేన॑  త్వా॒  స్తోమే॒నే - [స్తోమే॒నేతి ,
ఆ॒హ॒  ప్రా॒ణమే॒వాస్మి॑ -] 43

-త్యా॑హ  ప్రా॒ణమే॒వాస్మి॑ -న్నే॒తేన॑  దధాతి  బృహ -
ద్రథన్త॒రయో᳚స్త్వా॒  స్తోమే॒నేత్యా॒హౌజ॑
ఏ॒వాస్మి॑న్నే॒తేన॑  దధాత్య॒గ్నేస్త్వా॒
మాత్ర॒యేత్యా॑హా॒ -ఽఽత్మాన॑ -
మే॒వాస్మి॑న్నే॒తేన॑  దధాత్యృ॒త్విజః॒
పర్యా॑హు॒ర్యావ॑న్త  ఏ॒వర్త్విజ॒స్త  ఏ॑న -
మ్భిషజ్యన్తి  బ్ర॒హ్మణో॒  హస్త॑మన్వా॒రభ్య॒
పర్యా॑హురేక॒ధైవ  యజ॑మాన॒  ఆయు॑ర్దధతి॒  యదే॒వ
తస్య॒  తద్ధిర॑ణ్యా - [తద్ధిర॑ణ్యాత్ , ఘృ॒త -
న్నిష్పి॑బ॒త్యాయు॒ర్వై ] 44

-ద్ఘృ॒త -న్నిష్పి॑బ॒త్యాయు॒ర్వై
ఘృ॒తమ॒మృత॒గ్ం॒  హిర॑ణ్యమ॒మృతా॑దే॒వా
ఽఽయు॒ర్నిష్పి॑బతి  శ॒తమా॑న -మ్భవతి  శ॒తాయుః॒
పురు॑ష -శ్శ॒తేన్ద్రి॑య॒  ఆయు॑ష్యే॒వేన్ద్రి॒యే
ప్రతి॑తిష్ఠ॒త్యథో॒  ఖలు॒  యావ॑తీ॒ -స్సమా॑  ఏ॒ష్య -
న్మన్యే॑త॒  తావ॑న్మానగ్గ్  స్యా॒ -థ్సమృ॑ద్ధ్యా
ఇ॒మమ॑గ్న॒  ఆయు॑షే॒  వర్చ॑సే  కృ॒ధీత్యా॒హా
ఽఽయు॑రే॒వాస్మి॒న్ . వర్చో॑  దధాతి॒  విశ్వే॑  దేవా॒
జర॑దష్టి॒ర్యథా  ఽస॒దిత్యా॑  -హ॒  జర॑దష్టిమే॒వైన॑ -
ఙ్కరోత్య॒గ్ని -రాయు॑ష్మా॒నితి॒  హస్త॑ -
ఙ్గృహ్ణాత్యే॒తే  వై  దే॒వా  ఆయు॑ష్మన్త॒స్త
ఏ॒వాస్మి॒న్నాయు॑ర్దధతి॒  సర్వ॒మాయు॑రేతి  ॥  45 ॥
(రసం॑ -దే॒వానా॒గ్॒ -స్తోమే॒నేతి॒ -హిర॑ణ్యా॒ -
దస॒దితి॒ -ద్వావిగ్ం॑శతిశ్చ ) (అ . 11)



ప్ర॒జాప॑తి॒  ర్వరు॑ణా॒యాశ్వ॑మనయ॒ -థ్స  స్వా -
న్దే॒వతా॑మార్చ్ఛ॒ -థ్స  పర్య॑దీర్యత॒  స  ఏ॒తం -వాఀ
॑రు॒ణ -ఞ్చతు॑ష్ -కపాలమపశ్య॒ -త్త -న్నిర॑వప॒ -త్తతో॒
వై  స  వ॑రుణ - పా॒శాద॑ముచ్యత॒  వరు॑ణో॒  వా  ఏ॒త -
ఙ్గృ॑హ్ణాతి॒  యో -ఽశ్వ॑ -మ్ప్రతిగృ॒హ్ణాతి॒
యావ॒తో -ఽశ్వా᳚ -న్ప్రతిగృహ్ణీ॒యా -త్తావ॑తో
వారు॒ణాన్  చతు॑ష్కపాలా॒ -న్నిర్వ॑పే॒ -
ద్వరు॑ణమే॒వ  స్వేన॑  భాగ॒ధేయే॒నోప॑  ధావతి॒  స
ఏ॒వైనం॑ -వఀరుణపా॒శాన్  -ము॑ఞ్చతి॒  [వరుణపా॒శాన్  -
ము॑ఞ్చతి , చతు॑ష్కపాలా ] 46

చతు॑ష్కపాలా  భవన్తి॒  చతు॑ష్పా॒ద్ధ్యశ్వ॒ -
స్సమృ॑ద్ధ్యా॒  ఏక॒మతి॑రిక్త॒ -న్నిర్వ॑పే॒ -
ద్యమే॒వ  ప్ర॑తిగ్రా॒హీ  భవ॑తి॒  యం -వాఀ॒
నాద్ధ్యేతి॒  తస్మా॑దే॒వ  వ॑రుణపా॒శా -
న్ము॑చ్యతే॒  యద్యప॑ర -మ్ప్రతిగ్రా॒హీ  స్యా -
థ్సౌ॒ర్యమేక॑కపాల॒మను॒  నిర్వ॑పేద॒ముమే॒వా
ఽఽది॒త్యము॑చ్చా॒ర -ఙ్కు॑రుతే॒  ఽపో॑ -
ఽవభృ॒థమవై᳚త్య॒ఫ్సు  వై  వరు॑ణ -స్సా॒ఖ్షాదే॒వ
వరు॑ణ॒మవ॑  యజతే  ఽపోన॒ప్త్రీయ॑ -ఞ్చ॒రు -
మ్పున॒రేత్య॒  నిర్వ॑పేద॒ఫ్సు  యో॑ని॒ర్వా  అశ్వ॒ -
స్స్వామే॒వైనం॒ -యోఀని॑ -ఙ్గమయతి॒  స  ఏ॑నగ్ం  శా॒న్త
ఉప॑  తిష్ఠతే  ॥  47 ॥
(ము॒ఞ్చ॒తి॒  – చ॒రుగ్ం  – స॒ప్తద॑శ  చ ) (అ . 12)

యా  వా॑మిన్ద్రావరుణా  యత॒వ్యా॑  త॒నూస్తయే॒మమగ్ం
హ॑సో  ముఞ్చతం॒ -యాఀ  వా॑మిన్ద్రా  వరుణా  సహ॒స్యా॑
రఖ్ష॒స్యా॑  తేజ॒స్యా॑  త॒నూస్తయే॒  మమగ్ం  హ॑సో
ముఞ్చతం॒ -యోఀ  వా॑మిన్ద్రా  వరుణా  వ॒గ్నౌ
స్రామ॒స్తం -వాఀ  ॑  మే॒  తేనా  వ॑యజే॒యో  వా॑మిన్ద్రా
వరుణా  ద్వి॒పాథ్సు॑  ప॒శుషు॒  చతు॑ష్పాథ్సు
గో॒ష్ఠే  గృ॒హేష్వ॒ఫ్స్వోష॑ధీషు॒  వన॒స్పతి॑షు॒
స్రామ॒స్తం -వాఀ  ॑  మే॒  తేనావ॑  యజ॒  ఇన్ద్రో॒  వా
ఏ॒తస్యే᳚ - [ఏ॒తస్య॑ , ఇ॒న్ద్రి॒యేణాప॑  క్రామతి॒ ] 48

-న్ద్రి॒యేణాప॑  క్రామతి॒  వరు॑ణ  ఏనం -వఀరుణపా॒శేన॑
గృహ్ణాతి॒  యః  పా॒ప్మనా॑  గృహీ॒తో  భవ॑తి॒  యః
పా॒ప్మనా॑  గృహీ॒త -స్స్యా -త్తస్మా॑
ఏ॒తామై᳚న్ద్రావరు॒ణీ -మ్ప॑య॒స్యా᳚ -
న్నిర్వ॑పే॒దిన్ద్ర॑  ఏ॒వాస్మి॑ -న్నిన్ద్రి॒య -
న్ద॑ధాతి॒  వరు॑ణ  ఏనం  వఀరుణపా॒శా -న్ము॑ఞ్చతి



పయ॒స్యా॑  భవతి॒  పయో॒  హి  వా  ఏ॒తస్మా॑ -
దప॒క్రామ॒త్యథై॒ష  పా॒ప్మనా॑  గృహీ॒తో  య -
త్ప॑య॒స్యా॑  భవ॑తి॒  పయ॑  ఏ॒వాస్మి॒ -న్తయా॑  దధాతి
పయ॒స్యా॑యా - [పయ॒స్యా॑యామ్ , పురో॒డాశ॒మవ॑ ] 49

-మ్పురో॒డాశ॒మవ॑  దధాత్యాత్మ॒న్వన్త॑ -మే॒వైన॑ -
ఙ్కరో॒త్యథో॑  ఆ॒యత॑నవన్త -మే॒వ  చ॑తు॒ర్ధా
వ్యూ॑హతి  ది॒ఖ్ష్వే॑వ  ప్రతి॑తిష్ఠతి॒  పున॒ -
స్సమూ॑హతి  ది॒గ్భ్య  ఏ॒వాస్మై॑  భేష॒జ -ఙ్క॑రోతి
స॒మూహ్యావ॑  ద్యతి॒  యథా -ఽఽవి॑ద్ధ -
న్నిష్కృ॒న్తతి॑  తా॒దృగే॒వ  తద్యో  వా॑మిన్ద్రా -
వరుణావ॒గ్నౌ  స్రామ॒స్తం -వాఀ  ॑మే॒తేనావ॑  యజ॒
ఇత్యా॑హ॒  దురి॑ష్ట్యా  ఏ॒వైన॑ -మ్పాతి॒  యో  వా॑
మిన్ద్రా  వరుణా  ద్వి॒పాథ్సు॑  ప॒శుషు॒
స్రామ॒స్తం -వాఀ  ॑  మే॒  తేనావ॑  యజ॒
ఇత్యా॑హై॒తావ॑తీ॒ర్వా  ఆప॒  ఓష॑ధయో॒  వన॒స్పత॑యః
ప్ర॒జాః  ప॒శవ॑  ఉపజీవ॒నీయా॒స్తా  ఏ॒వాస్మై॑
వరుణపా॒శా -న్ము॑ఞ్చతి  ॥  50 ॥
(ఏ॒తస్య॑  – పయ॒స్యా॑యాం  – పాతి॒  –
షడ్విగ్ం॑శతిశ్చ  ) (అ . 13)

స  ప్ర॑త్న॒వన్ని  కావ్యేన్ద్రం॑ -వోఀ  వి॒శ్వత॒ -
స్పరీన్ద్ర॒ -న్నరః॑  ॥  త్వ -న్న॑ -స్సోమ  వి॒శ్వతో॒
రఖ్షా॑  రాజన్నఘాయ॒తః  ।  న  రి॑ష్యే॒ -త్త్వావ॑త॒ -
స్సఖాః᳚  ॥  యా  తే॒  ధామా॑ని  ది॒వి  యా  పృ॑థి॒వ్యాం -
యాఀ  పర్వ॑తే॒ష్వోష॑ధీష్వ॒ఫ్సు  ॥  తేభి॑ర్నో॒
విశ్వై᳚ -స్సు॒మనా॒  అహే॑డ॒ -న్రాజన్᳚ -థ్సోమ॒
ప్రతి॑  హ॒వ్యా  గృ॑భాయ  ॥  అగ్నీ॑షోమా॒  సవే॑దసా॒
సహూ॑తీ  వనత॒ -ఙ్గిరః॑  ।  స -న్దే॑వ॒త్రా  బ॑భూవథుః  ॥
యు॒వ - [యు॒వమ్ , ఏ॒తాని॑  ది॒వి
రో॑చ॒నాన్య॒గ్నిశ్చ॑ ] 51

-మే॒తాని॑  ది॒వి  రో॑చ॒నాన్య॒గ్నిశ్చ॑  సోమ॒
సక్ర॑తూ  అధత్తమ్  ॥  యు॒వగ్ం  సిన్ధూగ్ం॑
ర॒భిశ॑స్తేరవ॒ద్యా -దగ్నీ॑షోమా॒ -వము॑ఞ్చత -
ఙ్గృభీ॒తాన్  ॥  అగ్నీ॑షోమావి॒మగ్ం  సు  మే॑  శృణు॒తం
-వృఀ  ॑షణా॒  హవ᳚మ్  ।  ప్రతి॑  సూ॒క్తాని॑  హర్యత॒ -
మ్భవ॑త -న్దా॒శుషే॒  మయః॑  ॥  ఆ -ఽన్య -న్ది॒వో
మా॑త॒రిశ్వా॑  జభా॒రా -ఽమ॑థ్నాద॒న్య -మ్పరి॑
శ్యే॒నో  అద్రేః᳚  ।  అగ్నీ॑షోమా॒  బ్రహ్మ॑ణా
వావృధా॒నోరుం -యఀ॒జ్ఞాయ॑  చక్రథురు  లో॒కమ్  ॥



అగ్నీ॑షోమా  హ॒విషః॒  ప్రస్థి॑తస్య  వీ॒తగ్ం  [
వీ॒తమ్ , హర్య॑తం -వృఀషణా  జు॒షేథా᳚మ్  । ] 52

హర్య॑తం -వృఀషణా  జు॒షేథా᳚మ్  ।  సు॒శర్మా॑ణా॒
స్వవ॑సా॒  హి  భూ॒తమథా॑  ధత్తం॒ -యఀజ॑మానాయ॒  శం -యోః
ఀ॥  ఆప్యా॑యస్వ॒ , స -న్తే᳚  ॥  గ॒ణానా᳚ -న్త్వా
గ॒ణప॑తిగ్ం  హవామహే  క॒వి -ఙ్క॑వీ॒నా -
ము॑ప॒మశ్ర॑వస్తమమ్  ।  జ్యే॒ష్ఠ॒రాజ॒ -
మ్బ్రహ్మ॑ణా -మ్బ్రహ్మణస్పత॒  ఆ  న॑ -
శ్శృ॒ణ్వన్నూ॒తిభి॑ -స్సీద॒  సాద॑నమ్  ।  స
ఇజ్జనే॑న॒  స  వి॒శా  స  జన్మ॑నా॒  స  పు॒త్రైర్వాజ॑ -
మ్భరతే॒  ధనా॒  నృభిః॑  ।  దే॒వానాం॒ -యః  ఀపి॒తర॑ -
మా॒వివా॑సతి  [ ] 53

శ్ర॒ద్ధామ॑నా  హ॒విషా॒  బ్రహ్మ॑ణ॒స్పతి᳚మ్  ॥  స
సు॒ష్టుభా॒  స  ఋక్వ॑తా  గ॒ణేన॑  వ॒లగ్ం  రు॑రోజ
ఫలి॒గగ్ం  రవే॑ణ  ।  బృహ॒స్పతి॑ -రు॒స్త్రియా॑
హవ్య॒సూదః॒  కని॑క్రద॒ద్ - వావ॑శతీ॒రుదా॑జత్  ॥
మరు॑తో॒  యద్ధ॑  వో  ది॒వో , యా  వ॒ -శ్శర్మ॑  ॥  అ॒ర్య॒మా
ఽఽయా॑తి  వృష॒భస్తువి॑ష్మా -న్దా॒తా  వసూ॑నా -
మ్పురుహూ॒తో  అర్ హన్న్॑  ।  స॒హ॒స్రా॒ఖ్షో
గో᳚త్ర॒భి -ద్వజ్ర॑బాహుర॒స్మాసు॑  దే॒వో  ద్రవి॑ణ -
న్దధాతు  ॥  యే  తే᳚ -ఽర్యమ -న్బ॒హవో॑  దేవ॒యానాః॒
పన్థా॑నో  [పన్థా॑నః , రా॒జ॒ -న్ది॒వ  ఆ॒చర॑న్తి  । ] 54

రాజ -న్ది॒వ  ఆ॒చర॑న్తి  ।  తేభి॑ర్నో  దేవ॒  మహి॒
శర్మ॑  యచ్ఛ॒  శ -న్న॑  ఏధి  ద్వి॒పదే॒  శ -ఞ్చతు॑ష్పదే  ॥
బు॒ద్ధ్నాదగ్ర॒ -మఙ్గి॑రోభి -ర్గృణా॒నో  వి
పర్వ॑తస్య  దృగ్ంహి॒తాన్యై॑రత్  ।  రు॒జ -
ద్రోధాగ్ం॑సి -కృ॒త్రిమా᳚ణ్యేషా॒గ్ం॒ -సోమ॑స్య॒
తా -మద॒  ఇన్ద్ర॑ -శ్చకార  ॥  బు॒ద్ధ్నా -దగ్రే॑ణ॒  వి
మి॑మాయ॒  మానై॒ -ర్వజ్రే॑ణ॒  ఖాన్య॑తృణ -
న్న॒దీనా᳚మ్  ।  వృథా॑  ఽసృజ -త్ప॒థిభి॑
ర్దీర్ఘయా॒థై -స్సోమ॑స్య॒  తా  మద॒  ఇన్ద్ర॑శ్చకార  ।
॥  55 ॥

ప్ర  యో  జ॒జ్ఞే  వి॒ద్వాగ్ం  అ॒స్య  బన్ధుం॒ -
విఀశ్వా॑ని  దే॒వో  జని॑మా  వివక్తి  ।  బ్రహ్మ॒
బ్రహ్మ॑ణ॒  ఉజ్జ॑భార॒  మద్ధ్యా᳚న్నీ॒చాదు॒చ్చా
స్వ॒ధయా॒ -ఽభి  ప్రత॑స్థౌ  ॥  మ॒హా -న్మ॒హీ
అ॑స్తభాయ॒ద్వి  జా॒తో  ద్యాగ్ం  సద్మ॒  పార్థి॑వ -



ఞ్చ॒  రజః॑  ।  స  బు॒ద్ధ్నాదా᳚ష్ట  జ॒నుషా॒ -ఽభ్యగ్ర॒ -
మ్బృహ॒స్పతి॑  ర్దే॒వతా॒యస్య॑  స॒మ్రాట్  ॥
బు॒ద్ధ్నాద్యో  అగ్ర॑మ॒భ్యర్త్యోజ॑సా॒
బృహ॒స్పతి॒మా  వి॑వాసన్తి  దే॒వాః  ।  భి॒నద్వ॒లం -
విఀ  పురో॑  దర్దరీతి॒  కని॑క్రద॒ -థ్సువ॑ర॒పో
జి॑గాయ  ॥  56 ॥
(యు॒వం  – వీఀ॒తమా॒  – వివా॑సతి॒  – పన్థా॑నో  –
దీర్ఘయా॒థై -స్సోమ॑స్య॒  తా  మద॒  ఇన్ద్ర॑శ్చకార
– దే॒వా  – నవ॑  చ ) (అ . 14)

(ఆ॒ది॒త్యేభ్యో॑  – దే॒వా  వై  మృ॒త్యో  – ర్దే॒వా  వై  –
స॒త్రమ॑  – ర్య॒మ్ణే  -
ప్ర॒జాప॑తే॒స్త్రయ॑స్త్రిగ్ంశత్  – ప్ర॒జాప॑తి
ర్దే॒వేభ్యో॒ -ఽన్నాద్యం॑  -దేవాసు॒రాస్తాన్  –
రజ॑నో  – ధ్రు॒వో॑ -ఽసి॒  – యన్నవ॑  – మ॒గ్నిం -వైఀ  –
ప్ర॒జాప॑తి॒  ర్వరు॑ణాయ॒  – యా  వా॑మిన్ద్రా  వరుణా॒  –
స  ప్ర॑త్న॒వ  -చ్చతు॑ర్దశ )

(ఆ॒ది॒త్యేభ్య॒  – స్త్వష్టు॑  – రస్మై॒  దాన॑కామా  –
ఏ॒వావ॑  రున్ధే॒  – ఽగ్నిం -వైఀ  – స  ప్ర॑త్న॒వథ్  –
షట్ప॑ఞ్చా॒శత్  )

(ఆ॒ది॒త్యేభ్యః॒  – సువ॑ర॒పో  జి॑గాయ  )

॥  హరిః॑  ఓమ్  ॥

॥  కృష్ణ  యజుర్వేదీయ  తైత్తిరీయ  సంహితాయా -
న్ద్వితీయకాణ్డే  తృతీయః  ప్రశ్న -స్సమాప్తః  ॥

